
Владимир Уйба тшӧктіс Коми Республикаса видз-му овмӧс министерстволы юӧртны фермеръяслы канмусянь отсалан мераяс босьтны позянлунъяс йылысь
Та йылысь сёрнитісны сэк, кор Коми Республикаса Юралысьлысь могъяс недыр кадколастӧ збыльмӧдысь аддзысьліс Изьва районлӧн сикт овмӧдчӧминъясса юралысьяскӧд да Сӧветса депутатъяскӧд. Аддзысьлӧмыс вӧлі моз тӧлысь 24 лунӧ, кор В. Уйба ветліс удж серти Изьва районӧ.
“Том” сикт овмӧдчӧминса юралысь Василий Кожевин висьталіс, мый ылі Картаёль грездса олысь кӧсйӧ стрӧитны ферма, но сылӧн оз тырмы та вылӧ сьӧмыс. “Вермас-ӧ канму отсавны аскиа фермерлы?”, - юаліс Василий Кожевин.
Владимир Уйба пасйис, мый республикаын эмӧсь канмусянь отсалан мераяс кыдзи заводитысь, сідзи и опыта фермеръяслы. Вичмӧдӧны крестьяна-фермер овмӧсъяс сӧвмӧдӧм вылӧ сьӧм, сетӧны заводитысь да семейнӧй овмӧсъяслы грантъяс. 2020 воӧ та вылӧ сетӧма, федеральнӧй сьӧмкуд сьӧм арталӧмӧн, 170 миллион гӧгӧр шайт. Сідзжӧ сетӧны вузалан йӧв да кӧрым да техника ньӧбӧм вылӧ субсидияяс.
Коми Республикаса видз-му овмӧс министерстволӧн мыччӧдъяс серти, Изьва районса олысьяс тшӧтш вӧдитчӧны канмусянь отсалан мераясӧн. Таво Изьва сиктса том фермер Василий Горячев босьтіс техника да скӧт ньӧбӧм вылӧ грант. Проектсӧ збыльмӧдӧмыс могмӧдас сиктсаясӧс йӧв-яйӧн. Ласта грездын помалӧны стрӧитны 100 юр вылӧ ферма. Проектсӧ збыльмӧдӧ Николай Канев семейнӧй ферма стрӧитӧм вылӧ босьтӧм грант сьӧм вылӧ.
“Йӧзыс кӧ юасьӧны, сідзкӧ, канмусянь отсалан мераяс йылысь оз ставӧн тӧдны, - висьталіс Владимир Уйба, - Анатолий Пантелеймонович [Князев, Коми Республикаса видз-му овмӧс да потребительскӧй рынок министр – содтӧд], колӧ ыстыны районӧ министерствоса специалистъясӧс консультируйтны найӧс, кодъяс кӧсйӧны восьтыны ассьыныс овмӧс. Колӧ отсавны йӧзлы, кодъяс кӧсйӧны уджавны ас му вылын!”
Кӧч тӧлысьӧ Коми Республикаса видз-му овмӧс министерствоса специалистъяс воласны Изьва районӧ, медым туйдыны-гӧгӧрвоӧдны, кыдзи позьӧ босьтны видз-му овмӧс нуӧдӧм вылӧ канмусянь отсӧг.

Владимир Уйба поручил Минсельхозу Коми активизировать работу по информированию фермеров о возможностях получения мер господдержки
Этот вопрос был затронут на встрече временно исполняющего обязанности Главы Республики Коми с главами сельских поселений и депутатами Совета Ижемского района. Встреча состоялась 24 августа в рамках рабочей поездки В. Уйба в Ижемский район.
Глава сельского поселения «Том» Василий Кожевин рассказал о том, что житель отдалённой деревни Картаёль хочет построить ферму, но у него не хватает на это денег. «Может ли государство оказать поддержку будущему фермеру?», - спросил Василий Кожевин.
Владимир Уйба отметил, что в республике предусмотрены различные меры господдержки как для начинающих, так и уже опытных фермеров. Выделяются средства на развитие производства крестьянско-фермерских хозяйств, предоставляются гранты начинающим и семейным хозяйствам. В 2020 году общий объём финансирования с учётом средств федерального бюджета составляет почти 170 миллионов рублей. Также выделяются субсидии на товарное молоко и на покупку кормов, техники. 
По данным Минсельхоза Коми, жители Ижемского района тоже пользуются мерами государственной поддержки. В этом году начинающий фермер из села Ижма Виталий Горячев получил грант на приобретение техники и поголовья скота. Реализация проекта поможет обеспечить сельчан молочной и мясной продукцией. В деревне Ласта завершается строительство фермы на 100 голов. Проект реализует хозяйство Николая Канева на средства гранта, полученного на постройку семейной фермы.
«Раз люди спрашивают, значит, о мерах господдержки знают не все, - сказал Владимир Уйба, - Анатолий Пантелеймонович [Князев, министр сельского хозяйства и потребительского рынка Республики Коми – прим.], надо направить в район специалистов министерства, чтобы рассказали, проконсультировали желающих открывать свои хозяйства. Надо помогать людям, поощрять их желание жить и работать на родной земле!»
В сентябре специалисты Минсельхоза Республики Коми выедут в Ижемский район для проведения консультативно-разъяснительной работы по вопросам получения мер государственной поддержки на ведение сельского хозяйства.

